
				Halaman ini tervalidasi
Oeroesan negri jang sanget penting tiada mendjadi telantar.

 Sebab dapet roepa-roepa sangkoetan, di tanggal 24 Septenber Mohamed Ali pacha moesti moendoerken balatentaranja ka tepi kanan dari soengai
Lom dan pikir begimana ia moesti berboeat aken ambil kombali itoe tempat-tempat jang ditinggal.

 Inilah perkara jang sanget soesa, sebab orang Rus soeda trima soldadoe baroe, hingga mendjadi lebi tegoe. Maski begitoe, Mohamed Ali blon
poetoes pengharepan, dan inaoe madjoeken lagi tentaranja ka tempat peprangan. Ampir semoea barisan Nizam soeda dikoempoel, antara barisan
bashi bozouk dipili jang paling baek aken membri bantoean waktoe barisan-barisan tetep menerdjang pada moesoenja.

 Moharsed Ali soeda geraken balatentaranja di waktoe oedjan besar di sepandjarg djalanan jang penoe loempser, di mana sekalian soldadoe, koeda dan meriam-meriam soeda tinggal kapendem, hingga satoe kreta jang moeat barang makanan moesti ditarik oleh ampat poeloe sampi dan dibantoe oleh soldadoe-soldadoe jang ada stenga mati, sebab klaparan serta kedirginan.

 Soenggoe ini laskar prang Toerki moesti dipoedi kasetia'annja aken membela negrinja, maski dengen menanggoeng b2gitoe banjak soesa serta melarat.

 Dari sebab giat di hati dan meliat tjonto kegagahan serta kakosenan dari iaorang poenja Serdar

